ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ Արագածոտնի մարզպետի աշխատակազմ
	22.10.2025թ.

	
	N 01/8/07072-2025

	Առաջարկություններ և դիտողություններ չկան։
	

	2. ՀՀ Սյունիքի մարզպետի աշխատակազմ
	21.10.2025թ.

	
	N 01/04/1/07203-2025

	Առաջարկություններ և դիտողություններ չկան։
	

	[bookmark: _Hlk202275300]3. ՀՀ ֆինանսների նախարարություն
	14.11.2025թ.

	
	N 01/9-1/25845-2025

	1. 1212 ծրագրի 32001 միջոցառման գծով նախատեսվում է հատկացնել 2.8 մլն դրամ՝ 2 օբյեկտների և 1049 ծրագրի 21001 միջոցառման գծով 3.3 մլն դրամը՝ 2 օբյեկտների նախագծանախահաշվային փաստաթղթերի ձեռքբերմանը։ Բոլոր օբյեկտների  համար պայմանագրերը կնքվել են «Գնումների մասին» ՀՀ օրենքի 15-րդ հոդվածի 6-րդ մասի հիման վրա (պայմանով կնքված պայմանագրեր), բացառությամբ Դիլիջան համայնքի Թեղուտ բնակավայրի 1-ին փողոց թիվ 105 հասցեից մինչև Հաղարծին բնակավայրի 12-րդ փողոց թիվ 1 հասցեն ընկած ճանապարհահատվածի վերանորոգման աշխատանքներից (Տ-10-45, /Մ-4/-Թեղուտ-/Մ-4/), որի մասով ներկայացվել է պայմանագրի փոփոխության համաձայնություն: Այդ կապակցությամբ առաջարկում ենք.
ա/ նախագծով դիտարկել միայն առաջնահերթ հատկացման ենթակա (ձևավորված պարտավորությունների առկայություն) աշխատանքների գծով հատկացումները, իսկ մնացած աշխատանքների ֆինանսավորման հարցը, ներառյալ պայմանով կնքված այն պայմանագրերը, որոնք ուժի մեջ են հաջորդ տարի, դիտարկել 2026թ. պետական բյուջեի շրջանակներում,















բ/ նախագծի հիմնավորումներում բացահայտել վերը նշված 4 օբյեկտների ընտրության՝ առաջնահերթության և հրատապության հիմնավորումները: Հակառակ պարագայում վերջիններիս հարցը ևս դիտարկել 2026թ. պետական բյուջեի շրջանակներում։



2. 1049 ծրագրի 21001 միջոցառման շրջանակներում պետական նշանակության ավտոճանապարհների հիմնանորոգման աշխատանքների ցանկով նախատեսված՝
ա/ Դիլիջան համայնքի Թեղուտ բնակավայրի 1-ին փողոց թիվ 105 հասցեից մինչև Հաղարծին բնակավայրի 12-րդ փողոց թիվ 1 հասցեն ընկած ճանապարհահատվածի վերանորոգման աշխատանքների (Տ-10-45, /Մ-4-Թեղուտ-/Մ-4/) կատարման համար առաջարկվում է հատկացնել 43.9 մլն դրամ՝ պայմանագրով նախատեսված որոշ աշխատանքներ այլ բնութագրեր ունեցող աշխատանքներով փոխարինելու համար, սակայն Նախագծին կից ներկայացված փաստաթղթերում բացակայում է ՀՀ օրենսդրությամբ սահմանված կարգով հաստատված նախահաշիվը և փորձաքննության դրական եզրակացությունը:
Նախագծի 2-րդ կետի «բ» պարբերությամբ առաջարկվում է թույլատրել ՀՀ Տավուշի մարզպետին՝ երկարացնել «Քարավան-11» ՍՊԸ-ի հետ 02/02/2024թ. կնքված N ՀՀՏՄ-ԲՄԱՇՁԲ-2023/01-1 պայմանագրով նախատեսված աշխատանքների կատարման ժամկետը՝ չկիրառելով ՀՀ կառավարության 04/05/2017թ. N 526-Ն որոշմամբ հաստատված կարգի 56-րդ կետի 4-րդ ենթակետի պահանջները:
Նախագծի ընդունումը հիմնավորող փաստաթղթի համաձայն՝ շինարարական աշխատանքների ընթացքում ի հայտ եկած խնդիրների կարգավորման նպատակով անհրաժեշտություն է առաջացել պայմանագրով նախատեսված որոշ աշխատանքները փոխարինել այլ բնութագրեր ունեցող աշխատանքներով, որոնք միասին գումարային արտահայտությամբ կազմում են պայմանագրի գնի 39 տոկոսը, իսկ աշխատանքների կատարման ժամկետի երկարացման անհրաժեշտության վերաբերյալ  տեղեկատվություն ներկայացված չէ:
Այս կապակցությամբ առաջարկում ենք որպես ավելորդ դրույթ հանել նախագծի 2-րդ կետի «բ» պարբերությունը՝ հաշվի առնելով, որ եթե ժամկետի երկարաձգումը՝
- հետևանք չէ կապալառուի գործողությունների կամ անգործության՝ այսինքն ի հայտ են եկել նախագծային թերություններ, որոնց պարագայում հնարավոր չէ մինչև դրանց վերացումը շարունակել աշխատանքների կատարումը, ապա պատվիրատուն ինքնուրույն պետք է սահմանի աշխատանքների կատարման նոր ժամկետները.
- հետևանք է կապալառուի գործողությունների կամ անգործության, ապա հիմք ընդունելով պայմանագրի 3.1.2 կետը, համաձայն որի կապալառուի կողմից ժամկետի խախտման դեպքում պատվիրատուն ինքնուրույն պետք է սահմանի աշխատանքների կատարման նոր ժամկետներ՝ կապալառուի նկատմամբ կիրառելով պայմանագրով նախատեսված պատասխանատվության միջոցներ,
- պայմանավորված է աշխատանքների ծավալների ավելացմամբ, ապա պատվիրատուն համաձայնագիր կնքելու միջոցով՝  ինքնուրույն կարող է սահմանել աշխատանքների կատարման նոր ժամկետ:
բ/ Տ-4-58, /Մ-10/-Լուսակունք-Գեղաքար մարզային նշանակության ավտոճանապարհի Խաչաղբյուր բնակավայրում գտնվող կամուրջի վերակառուցման աշխատանքների վերաբերյալ Նախագծին կից ներկայացված փաստաթղթերում բացակայում է ՀՀ օրենսդրությամբ սահմանված կարգով հաստատված նախահաշիվը և փորձաքննության դրական եզրակացությունը:
գ/ Տ-4-62, /Հ-7/-Շորժա-Աղբերք-/Հ-30/ մարզային նշանակության ավտոճանապարհի Աղբերք-/Հ-30/ ճանապարհահատվածի հիմնանորոգման աշխատանքների նախագծանախահաշվային փաստաթղթերի ձեռքբերման համար առաջարկվում է հատկացնել 1.1 մլն դրամ, քանի որ մարզային նշանակության ավտոճանապարհի շուրջ 1.8կմ երկարությամբ գրունտային ծածկը գտնվում է խիստ անմխիթար վիճակում և ավտոտրանսպորտի երթևեկության համար դարձել է դժվար երթևեկելի, ինչպես նաև նշված է, որ այն Ճամբարակ համայնքի Աղբերք բնակավայրը /Հ-30/ հանրապետական նշանակության ավտոճանապարհին կապող միակ ճանապարհն է:
Հաշվի առնելով, որ Նախագծում օբյեկտի անվանման մեջ նշված չէ ճանապարհահատվածի երկարության (կիլոմետր) վերաբերյալ տեղեկատվությունը, առաջարկում ենք ճանապարհահատվածի երկարության վերաբերյալ տեղեկատվությունը ներառել Նախագծի հավելվածներում:
3. ՀՀ Արագածոտնի մարզպետարանի կարիքների համար Շամիրամ համայնքի գազաֆիկացման աշխատանքների իրականացման նպատակով Նախագծին կից ներկայացրած փաստաթղթերի համաձայն՝ նշված աշխատանքների նախագծային փաստաթղթերի կազմման և դրանց փորձաքննության ծառայությունների, կապալային աշխատանքների, դրանց որակի նկատմամբ տեխնիկական և հեղինակային հսկողությունների ծառայությունների լրացուցիչ ծավալների ձեռքբերման համար առաջարկվում է հատկացնել 21.9 մլն դրամ:
Վերոնշյալ աշխատանքների և ծառայությունների ձեռքբերման համար մինչև 10 տոկոսի ծավալների ավելացման նպատակով միաժամանակ կնքվել են պայմանագրեր «Գնումների մասին» օրենքի 23-րդ հոդվածի մասի 3-րդ կետի հիման վրա՝ առանց ֆինանսական միջոցների նախատեսման:
Այդ կապակցությամբ հայտնում ենք, որ «Գնումների մասին» օրենքի 23-րդ հոդվածի մասի 3-րդ կետով սահմանված նորմի հիմքով պայմանագիր կարող է կնքվել միայն ապրանքների գնման դեպքում:
Նշվածով պայմանավորված՝ առաջարկում ենք խմբագրել նախագծի հավելված 9-ը՝ վերոնշյալ գնման առարկաների գնման ձևերը համապատասխանեցնելով ի սկզբանե կնքված պայմանագրերի համար ընտրված գնման ձևերին, իսկ ծավալների ավելացումը կազմակերպել ՀՀ կառավարության 04/05/2017թ. թիվ 526-Ն որոշմամբ հաստատված կարգի 56-րդ կետի 2-րդ ենթակետով սահմանված կարգավորումների շրջանակում՝ համաձայնագրեր կնքելու միջոցով:
Հաշվի առնելով, որ լրացուցիչ ծավալների աշխատանքները հանդիսանում են  ներհամայնքային գազաֆիկացման աշխատանքներ, առաջարկում ենք քննարկել այն ՀՀ համայնքներին ենթակառուցվածքների զարգացման նպատակով համաֆինանսավորման սկզբունքով տրամադրվող սուբվենցիաների շրջանակներում՝ ՀՀ կառավարության 16.11.2006թ. N 1708-Ն որոշման (այսուհետ՝ Որոշում) պահանջների համաձայն:
Անհրաժեշտ է նշել նաև, որ Որոշման N 2 հավելվածով հաստատված կարգի 24.2 կետի համաձայն՝ ազգային փոքրամասնություններով բնակեցված մինչև 100.0 մլն դրամ համայնքային բյուջե ունեցող համայնքների դեպքում յուրաքանչյուր ծրագրի համար ՀՀ պետական բյուջեից համաֆինանսավորման չափաբաժինն ավելանում է 15%-ով:
Միաժամանակ հայտնում ենք, որ կապալային աշխատանքների, դրանց որակի նկատմամբ տեխնիկական և հեղինակային հսկողությունների ծառայությունների ձեռքբերման պայմանագրերը կարող են կնքվել նախագծանախահաշվային փաստաթղթերի և  դրանց փորձագիտական դրական եզրակացության առկայության պայմաններում: 

















4. ՀՀ Արագածոտնի մարզի Ալագյազ համայնքի համայնքային կենտրոնի բակի բարեկարգման աշխատանքների համար նախատեսվում է 30.0 մլն դրամ հատկացնել «Կապիտալ սուբվենցիաներ համայնքներին» հոդվածով: 
Հաշվի առնելով, որ ՀՀ կառավարության 19.03.2015թ. N  596-Ն որոշման (այսուհետ՝ Որոշում) N 4 հավելվածի N 1 ցանկի «III. Բարեկարգման աշխատանքները» գլխի համաձայն դիտարկվում է որպես ցածր ռիսկայնության աստիճանի (I կատեգորիայի) դասակարգում ունեցող օբյեկտ (շինարարական աշխատանք), առաջարկում ենք Նախագծի շրջանակներում չդիտարկել նշված աշխատանքների ձեռքբերումը:















5. ՀՀ Արագածոտնի մարզպետի աշխատակազմի վարչական շենքի ջեռուցման համակարգի անցկացման, գազամատակարարման գծի կառուցման, դռների, պատուհանների փոխարինման աշխատանքների նախագծանախահաշվային փաստաթղթերի ձեռքբերման և ՀՀ Սյունիքի մարզպետի աշխատակազմի վարչական շենքի մասնակի վերանորոգման աշխատանքների համար նախատեսվում է հատկացնել համապատասխան մարզպետների աշխատակազմերին՝ 1,506.0 հազ. դրամ և 13,466.3 հազ. դրամ:
Նախագծին կից ներկայացված փաստաթղթերի համաձայն՝ Նախագծով նախատեսված գումարները հատկացվելու են ՀՀ Արագածոտնի մարզպետի աշխատակազմին հատկացվող շենքային պայմանները բարելավելու և այն գազի ջեռուցման համակարգով ապահովման համար աշխատանքների նախագծանախահաշվային փաստաթղթերի կազմման խորհրդատվական ծառայությունների ձեռքբերման և ՀՀ Սյունիքի մարզպետի աշխատակազմի վարչական շենքի վերանորոգման համար:
Այս կապակցությամբ հայտնում ենք, որ 2025թ. հաստատված պետական բյուջեով և ՀՀ Ազգային Ժողովի քննարկմանը ներկայացված 2026թ. պետական բյուջեի նախագծով ՀՀ Արագածոտնի և ՀՀ Սյունիքի մարզպետերի աշխատակազմերի շենքային պայմանների բարելավման համար կապիտալ ծախսեր նախատեսված չեն (2025թ. և 2026թ. բյուջետային հայտեր չեն ներկայացվել): Ընդ որում, և՛ Արագածոտնի, և՛ ՀՀ Սյունիքի մարզպետերի աշխատակազմերի՝ համապատասխանաբար 1002 և 1047 ծրագրերի 11001 միջոցառումների տնտեսագիտական դասակարգման «Շենքերի և կառույցների ընթացիկ նորոգում և պահպանում» հոդվածներով 2025թ. պետական բյուջեով  և 2026թ. պետական բյուջեի նախագծով հատկացվել է համապատասխանաբար՝ 1,643.4 հազ. դրամ  և 2,284.3 հազ.  դրամ:
Ներկայացված փաստաթղթերում հստակեցված չէ ՀՀ Արագածոտնի մարզպետի աշխատակազմի վարչական շենքի շենքային պայմանների բարելավման աշխատանքների նախագծանախահաշվային փաստաթղթերի հիման վրա շինարարական աշխատանքների ֆինանսավորման աղբյուրը:
Ուստի առաջարկում ենք Նախագծով նախատեսվող ծախսերի ֆինանսավորման հարցերը դիտարկել հաջորդ տարիների բյուջետային գործընթացների շրջանակներում:

	












-Չի ընդունվել
  ՀՀ կառավարության որոշման նախագծով դիտարկվել են միայն առաջնահերթ հատկացման ենթակա ծրագրերը, որոնք ամբողջապես բխում են հրատապ ծրագրերի իրականացման տրամաբանությունից, բացի այդ նախագծով ներկայացված ծրագրերի շուրջ 90%-ը իրականացվում է 1212/32001 միջացառման ՀՀ կառավարության տողում առկա մնացորդի հաշվին, ուստի եթե ծրագրի ներքո առկա է մնացորդ, որի շրջանակներում հնարավոր է կարգավորել մարզերում ևս մի քանի հրատապ խնդիր, առնվազն անհասկանալի է ծրագրերի իրականացումը հաջորդ տարի տեղափոխելու առաջարկը։ 

-Չի ընդունվել
  ՀՀ կառավարության որոշման նախագծի հիմնավորմամբ մանրամասն ներկայացված է եղել  օբյեկտների ընտրության հրատապությունը։




-Ընդունվել է
Կից  ներկայացվում է

























-Ընդունվել է
Կատարվել է անհրաժեշտ փոփոխությունը։
 















-Չի ընդունվել
  Քանի որ ՀՀ ֆինանսների նախարարությանն աշխատանքային կարգով տրամադրվել են  պահանջվող փաստաթղթերը։

















-Ընդունվել է
 Կատարվել է անհրաժեշտ փոփոխությունը։
















-Ընդունվել է
  Կատարվել են անհրաժեշտ փոփոխությունները․





-Չի ընդունվել
     Հարկ է նշել, որ սույն թվականի մարտի 13-ի ՀՀ կառավարության N 299-Ն որոշմամբ գումար է հատկացվել  Շամիրամ համայնքի գազաֆիկացման աշխատանքների իրականացման նպատակով, քանի որ համայնքի գազաֆիկացման նախագծա-նախահաշվային փաստաթղթերի կազման ժամանակ տեղի են ունեցել  որոշակի բացթողումներ, այդ պատճառով անհրաժեշտություն է առաջացել լրացուցիչ գումար հատկացնելու։
   Միաժամանակ հայտնում ենք, որ Ֆինանսատնտեսական նախարարական կոմիտեի 11․01․2022թ․ թիվ ԿԱ/5-2022 արձանագրության 13․2-րդ  կետի «3բ» ենթակետի հանձնարարականի, ինչպես նաև վարչապետի աշխատակազմի բազմաթիվ գրությունների ու վարչապետի հանձնարարականների կատարումն ապահովելու նպատակով՝ համայնքների միավորմանը չմասնակցած, ազգային փոքրամասնություններով բնակեցված փոքր համայնքներում կարևոր ու մեծածավալ ծրագրեր իրականացնելու նպատակով 2022 թվականից սկսած հարցը գտնվում է ուշադրության կենտրոնում։ 




-Չի ընդունվել

Հաշվի առնելով հարցի կարևորությունը համայնքի համար, ինչպես նաև այն հանգամանքը, որ Ալագյազի համայնքային կենտրոնի կառուցումն իրականացվել է պետական միջոցներով ՀՏԶՀ-ի կողմից և համայնքային կենտրոնը ամբողջական ավարտուն տեսքի բերելու համար մնացել է արտաքին բարեկարգման շինարարական աշխատանքների իրականացումը, ինչպես նաև հաշվի առնելով այն հանգամանքը, որ շինարարական աշխատանքների, տեխնիկական և հեղինակային հսկողության ծառայությունների գումարը միասին կազմում է 54,582․5 դրամ, որից 24,582․5 դրամը վճարվելու է Ալագյազի համայնքապետարանի կողմից, ուստի նշյալ ծրագրի իրականացմամբ լուծում կտրվի համայնքի համար կարևոր խնդրի։
















-Չի ընդունվել
Հաշվի առնելով այն հանգամանքը, որ Ազգային Ժողովի քննարկմանը ներկայացված 2026թ. պետական բյուջեի նախագծով ՀՀ մարզպետերի աշխատակազմերի շենքային պայմանների բարելավման համար (կապիտալ ծախսերի իրականնացման համար) անհրաժեշտ միջոցառումները ներառված չեն, ուստի ՀՀ կառավարության որոշման նախագծով առաջարկվել է Նախագծանախահաշվային փաստաթղթերը ձեռք բերել  ՀՀ ՏԿԵՆ 1212/32001 միջոցառման շրջանակներում, ինչից հետևում է, որ  2026 թվականի ծրագրի շինարարական աշխատանքները ևս իրականացվելու են 1212/32001 միջոցառման շրջանակներում։ 
  Միաժամանակ հայտնում ենք, որ ՀՀ Արագածոտնի և ՀՀ Սյունիքի մարզպետերի աշխատակազմերի՝ համապատասխանաբար 1002/11001 և 1047/11001 միջոցառումների տնտեսագիտական դասակարգման «Շենքերի և կառույցների ընթացիկ նորոգում և պահպանում» հոդվածների շրջանակներում հնարավոր չէ իրականացնել նախագծանախահաշվային փասթաթղթեր ենթադրող ծրագրեր (կապիտալ բնույթի)։

	
	

	4. ՀՀ Գեղարքունիքի մարզպետի աշխատակազմ
	01.12.2025թ.

	
	N 01//10135-2025

	Առաջարկություններ և դիտողություններ չկան։
	

	5. ՀՀ Տավուշի մարզպետի աշխատակազմ
	01.12.2025թ.

	
	N 01/11/05744-2025

	Առաջարկություններ և դիտողություններ չկան։
	

	6. ՀՀ Սյունիքի մարզպետի աշխատակազմ
	01.12.2025թ.

	
	N 01//08055-2025

	Առաջարկում ենք որոշման նախագծի հավելված 8-ի CPV կոդերը խմբագրել՝ կից ներկայացված տարբերակով:
	-Ընդունվել է
Կատարվել է անհրաժեշտ փոփոխությունը։

	7. ՀՀ վարչապետի աշխատակազմի իրավաբանական վարչություն
	01.12.2025թ.

	
	N 02/16.16/38959-2025

	Ներկայացված նախագծի 2-րդ կետով նախատեսվում է թույլատրել ՀՀ Տավուշի մարզպետի աշխատակազմին փոփոխություններ կատարել (…) գնման պայմանագրում՝ պայմանագրով նախատեսված որոշ աշխատանքները փոխարինելով այլ բնութագրեր ունեցող աշխատանքներով։ Սակայն հարկ  է նկատի ունենալ, որ առաջարկվող կարգավորումը չի բխում է «Գնումների մասին» օրենքով 25-րդ հոդվածի 1-ին մասի 2-րդ կետի և նույն օրենքի  13-րդ հոդվածի 2-րդ մասի 4-րդ կետի կարգավորումներից:
	-Ընդունվել է ի գիտություն
ՀՀ կառավարության որոշման նախագծի սկզբնամասում հղում է կատարվել  Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 57․1-րդ կետին, ապա 2-րդ կետով՝ նույն որոշման N 1 հավելվածի 56-րդ կետի 3-րդ ենթակետի պահանջներին։

